
Unión del Pueblo Navarro (UPN) talde parlamentarioari atxikitako foru parlamentari Félix Zapatero Soria jaunak idatziz erantzuteko galdera egin du errepideak gurutzatzen dituzten fauna pasabideetako neurriei buruz (11-25/PES-00013). Hona hemen Nafarroako Gobernuko Lurralde Kohesiorako  kontseilariak ematen duen informazioa:
Nafarroako Gobernuak Lurralde Kohesiorako Departamentuko Herri-lanen eta Azpiegituren Zuzendaritza Nagusiaren Zainketa Zerbitzuaren bidez, gaur egun enpresa espezializatu bat du kontratatuta 2024-2028 aldirako Nafarroako errepide sarean bide-segurtasuneko azterlanak idazteko kontratuaren alorrean.
Kontratu horretan jaso egiten dira Nafarroako Gobernuaren errepide sarearen barneko urteko istripu datuak, eta azken lau urteetako datuekin batera aztertzen dira, istripuei buruzko urteko txosten bat lortzeko. 
Era berean, txosten hori behin eta berriro egiten da kontratuaren bost urteetako bakoitzean. Lortutako informazioaren eta horren azterketaren bidez, istripuetako joerak identifikatzen dira, politika orokorrak zehazten laguntzen ahal dutenak sarean egin beharreko jarduketetan, baita zeintzuk lehenetsi behar diren ere.
Trafikoko istripuen tipologia zabalaren barnean, animaliak harrapatzearen ondoriozko istripuak nabarmentzen dira, eta, are zehatzago, ehiza faunatzat hartzen denari lotutakoak. Horren ondorioz, aipatutako kontratuaren barnean ere bai, bi urtean behin ehiza fauna harrapatzearen ondoriozko istripuen txosten bat egiten da. 
Azken bost urteetan izandako istripuak ere jorratzen ditu txostenak, aldi hori erabili ohi baita bide-segurtasuneko azterlanetan.
Azterlan eta txosten horien helburu nagusia aztertutako aldian izandako istripuen deskribapen xehatua ematea da, bai eta horien kokapena, kontzentrazioa eta bilakaera aztertzea ere, halako moldez non informazioa egituratuta geratzen den istripu kopurua murriztu dadila sustatzen duten jarduketa programak idazten laguntzeko ondorioak atera ahal izateko.
Txosten bakoitzean ateratako ondorioen artean, “ehiza fauna harrapatzearen ondoriozko istripu tarte” (TAF) deritzenak identifikatzea eta kalkulatzea nabarmendu behar dira; bat datoz, izandako istripuen eta horien analisiaren arabera, ehiza animaliak harrapatzeko arrisku handia duten errepide zatiekin. Behin tarte horiek identifikatu ondoren, errepideok seinaleztatzen dira behar diren trafikoko seinaleekin, kasu honetan araudiko P-24 seinalearekin (animalia askeak igarotzearen ondoriozko arriskua), eta, kasua bada, S-810 seinalea ere jartzen da (seinalearen mende dagoen tartearen luzera adierazten du).
Egin beharreko jarduketa nagusia, behin urte jakin bateko ehiza fauna harrapatzearen ondoriozko istripuen txostenaren berri izan ostean, identifikatutako TAF berrien seinaleak errepideetan jartzea da; horretarako, seinale berriak jartzen ahal dira, edo daudenen kokapena aldatu.
2023an ehiza faunaren ondoriozko istripuen inguruko lantalde bat ezarri zen, Foruzaingoko, Landa Garapeneko eta Ingurumeneko Departamentuko Basoen eta Ehizaren Zerbitzuko eta Lurralde Kohesiorako Departamentuko Zainketa Zerbitzuko kideek osatua.
Urtean bitan bilerak egiten dituzte diziplina anitzeko ikuspuntu batetik azaltzeko eta aztertzeko istripuen errealitatea eta alde guztien egiten ahal dituzten jarduketa posibleak. Egin diren ekintzen artean nabarmentzekoa da 2023ko udazkenean lau errepide zatitan egindako seinaleztapen berezia; zati horiek hautatu zituzten animalien ondoriozko ezbehar kopuru handia zutelako, eta kartel bereziak jarri ziren gidariei zatiaren arriskuaren berri emateko. Zati horietako bietan balizamendu berezia jarri zen ere bai, ibilgailuak pasatzen direnean faunari errepidea gurutzatzeko asmoa kentzeko diseinatua.
Horrez gainera, polizia kontrolak egin dira eremu horietan gidariei ohartarazteko eta zation inguruabarren berri emateko, eta aipatutako eremuetan basurdeen eta orkatzen populazioak aztertu dira. 
Honako zona hauetan egin ziren jarduketak:
· 1. zona, NA-134 errepidea “EBROKO ARDATZA” 9+000 eta 14+000 kilometroen artean. 3. mailako islapeneko kartel fluoreszenteak jarri ziren, goiko aldean LED argiak dituztenak, ibilgailuei ohartarazteko animaliak egoten ahal direla bi noranzkoetan, bai eta arrisku-seinale triangeluarrak ere, batzuk arrisku-seinalearen jarduketa-distantziarekiko plaka osagarriekin, bide zatian zehar.
Halaber, disuasio mugarriak jarri ziren galtzadaren alboetan, ibilgailuen argia proiektatzen dutena une horretan igaro nahi duten animaliengana.
· 2. zona, N-121 errepidea “IRUÑA – TUTERA” 20+000 eta 24+000 kilometroen artean. 3. mailako islapeneko kartel fluoreszenteak jarri ziren, goiko aldean LED argiak dituztenak, ibilgailuei ohartarazteko animaliak egoten ahal direla bi noranzkoetan, bai eta arrisku-seinale triangeluarrak ere, batzuk arrisku-seinalearen jarduketa-distantziarekiko plaka osagarriekin, bide zatian zehar.
· 3. zona, N-240-A errepidea “IRUÑA – GASTEIZ” 13+000 eta 16+730 kilometroen artean. 3. mailako islapeneko kartel fluoreszenteak jarri ziren, goiko aldean LED argiak dituztenak, ibilgailuei ohartarazteko animaliak egoten ahal direla bi noranzkoetan, bai eta arrisku-seinale triangeluarrak ere, batzuk arrisku-seinalearen jarduketa-distantziarekiko plaka osagarriekin, bide zatian zehar.
Halaber, disuasio mugarriak jarri ziren galtzadaren alboetan, ibilgailuen argia proiektatzen dutena une horretan igaro nahi duten animaliengana.
· 4. zona, NA-132-A errepidea “LIZARRA – GASTEIZ” 4+000 eta 9+000 kilometroen artean (zati horretan eragiten zion “IGUZKITZAKO saihesbidea” NA-132-B errepideko gurutzaguneari). 3. mailako islapeneko kartel fluoreszenteak jarri ziren, goiko aldean LED argiak dituztenak, ibilgailuei ohartarazteko animaliak egoten ahal direla bi noranzkoetan, eta NA-134-B errepidearen hasieran ere bai, bai eta arrisku-seinale triangeluarrak ere, batzuk arrisku-seinalearen jarduketa-distantziarekiko plaka osagarriekin, bide zatian eta NA-134-B errepidean zehar.
Nafarroako Foru Komunitateko errepide guztietan kokatuta P-24 seinaleen (“Animalia askeen igarobidea. Arriskua animalia askeek bidea gurutzatu ohi duten toki batetik gertu egoteagatik”) inguruko informazioa publikoa da, eta honako webgune honetan kontsultatzen ahal da: https://obraspublicas.navarra.es/eu/; 2018ko abenduaren 12ko dokumentua da eta aldizka eguneratzen da.
Herritarrei informazioa ematen aldera, informazio geografikoaren orri bat egin eta argitaratu da Nafarroako Gobernuaren IDENA atarian, eguneratutako P-24 seinaleei buruzko informazioa jasotzen duena.
Hemen eskuratzen ahal da:
· Deskargatzeko eta berrerabiltzeko: https://datosabiertos.navarra.es/eu/dataset/spasitnainfrae_sym_senalfauna-xml
· Kontsulta publikorako:
https://idena.navarra.es/navegar/#ZXh0fGJhc2V8bWFwYWJhc2V8bGF5ZXJzfHV8Ly9pZGVuYS5uYXZhcnJhLmVzL29nYy93bXN8bnxzZW5hbENpbmVnZXRpY2F8b3x2fGh8dXJ8Znx0fElERU5BfGl8bGNhdC0xLTFeMV42MDQ5ODAuMTU1fDQ3MjUwODAuNDN8NjM1NTcyLjE1NXw0NzQwNjY0LjQzXiQwfEBJfEp8S3xMXXwxfDJ8M3xAJDR8NXw2fDd8OHxIfDl8LTF8QXwtMXxCfC01fEN8LTV8RHxFfEZ8R11dXQ==
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

